
 
 
 
 
 

MOʻOLELO HĀLĀWAI O KE KOMIKINA NO KA HOʻOLAULEʻA NOʻEAU A 
MOʻOMEHEU PĀKĪPIKA (FestPAC) 

 
PŌʻAKAHI, LĀ 22 MALAKI, 2021 HOLA 2:30ʻaui 

 
MA O KA ZOOM:  ʻAHA KŪKĀ MA KA WIKIŌ 

 
 
Nā Lālā Komikina i kū mai: 

Kalani Ka‘anā‘anā, - Keʻena Kuleana Hoʻokipa o Hawaiʻi (HTA) 
Snowbird Bento - Kaiāulu (Hōʻea: 2:38ʻaui) 
Māpuana de Silva - Kaiāulu 
Jamie Lum - Keʻena Hoʻomohala Waiwai a me ka Hoʻokipa 
  (DBEDT) 
Monte McComber  - Koho ʻIa E Ka Kia ʻāina 
Richard Onishi - ʻAha Lunamakaʻāinana o Hawaiʻi (Hōʻea: 
  2:39ʻaui/Haʻalele: 4:24ʻaui.) 
Makanani Salā - Ke Kūlanakauhale a Kalana o Honolulu 

 
Nā Hoa Kipa: 

Jacob Aki - Luna Hoʻokaʻaʻike, ʻAha Kenekoa o Hawaiʻi 
Kieleku Amundson - Keʻena Noʻeau a Moʻomeheu a ka Meia (MOCA) 
Jackie Lynne Burke - Kaiāulu  
Maka Casson-Fisher - Keʻena Kuleana Hoʻokipa o Hawaiʻi 
Hailama Farden - Kaiāulu  
Jean-Emmanuel Frantz - Kaiāulu 
Ilihia Gionson - ʻAhahui Hoʻokipa ʻŌiwi Hawaiʻi 
Dede Howa - Keʻena Kuleana Hoʻokipa o Hawaiʻi 
Terence Liu - Kaiāulu 
June Matsumoto - Kaiāulu 
Aaron Salā - Ke Kula Nui o Hawaiʻi/Royal Hawaiian Center  
Malia Sanders - ʻAhahui Hoʻokipa ʻŌiwi Hawaiʻi 
Caroline Yacoe - Kaiāulu 

 
Nā limahana: 

Margaret Ahn - Loio Kuhina 
Marlene Hiraoka - DBEDT 
Timothy Tiu - DBEDT 
Scott Tome  - DBEDT 

 
 



Moʻolelo Hālāwai o ke Kōmike no ka Hoʻolauleʻa Noʻeau A Moʻomeheu Pākīpika 13 
Pōʻakahi, 22 Malaki, 2021 hola 2:30ʻaiu ma o ka ZOOM 
ʻAoʻao 2 o 10 

 
Apologies: 

Jarrett Keohokālole - ʻAha Kenekoa o Hawaiʻi 
Hinaleimoana Wong-Kalu - Keʻena Kuleana Hawaiʻi (OHA) 

 
HOʻOMAKA 
Na ka Luna Hoʻomalu Kaʻanāʻanā i hoʻomaka i ka hālāwai ma ka hola 2:34ʻaui ma o ke aloha 
ʻana aku i ka poʻe ma ka ZOOM a ma ka Facebook Live. 
 
Noi ka Luna Hoʻomalu Kaʻanāʻanā iā Mr. McComber e mālama i ka wehena. 
 
Aloha kūhelu ka Luna Hoʻomalu Kaʻanāʻanā iā Mr. McComber ʻoiai ʻo ʻApelila 1, 2021 ana ka 
hope o kona hui ʻana me lākou ma o kona kūlana he Lālā Komikina. Ma hope o kona mau 
manaʻo hōʻālohaloha ʻo ia i wehe i ka papahele no ka poʻe ʻē aʻe e hoʻopuka manaʻo. 
 
Hōʻike hou ʻo Ms. de Silva i kona mau manaʻo aloha āna i hoʻopuka mua ai ma ka hālāwai aku 
nei - e haʻo ana nō ʻo ia iā Mr. McComber, eia naʻe, lana kona manaʻo e mau ana ko lāua pilina a 
launa ʻana, keu hoʻi ma ka hoʻoholomua a hoʻolālā ʻana. 
 
Mahalo pū ʻo Ms. Salā iā Mr. McComber me ka hauʻoli, ʻoiai e mau ana nō kona kōkua me ka 
hoʻolālā ʻana i ia Hoʻolauleʻa nei.  
 
Hoʻomaikaʻi akula ʻo Ms. Burke iā Mr. McComber, ʻoiai ua komo like lākou i ke Komikina mai 
ka hoʻomaka a ua nui kona mahalo iā ia no ko lāua hana like ʻana. 
 
No Ms. Lum lāua me ka Lunamakaʻāinana Onishi ka hope o nā manaʻo aloha a mahalo iā Mr. 
McComber. 
 
ʻŌLELO HOʻIKE A KA LEHULEHU 
Kono akula ʻo Luna Hoʻomalu Kaʻanāʻanā i nā hoa o ka lehulehu e hoʻopuka manaʻo no ko ka 
papa kumumanaʻo.   
 
Nīnau aʻela ʻo Ms. Burke no ke Noi Kūhelu (RFP) a inā e ʻae ʻia kona waiho hou ʻana i palapala 
noi ma lalo o kekahi kūlana kākoʻo ʻokoʻa. Hoihoi ka Luna Hoʻomalu Kaʻanāʻanā e ʻike i ke 
ʻano e hoʻoholomua ai nā Lālā Komikina i nā ʻano hoʻoulu kālā, a hōʻoia hou ʻo ia i ka nānā hou 
ʻia o ia ʻōnaehana nei ma kēia hālāwai, ʻaʻole naʻe e hoʻoholo ana i kēia lā. Aia nō a paʻa ka 
ʻōnaehana a laila e hiki ana iā lākou ke hoʻolaha i ka lehulehu ākea.  
 
ʻĀPONO I KA MOʻOʻŌLELO HĀLĀWAI  8 MALAKI, 2021 
Kaʻakaʻahi ʻia ka moʻolelo hālāwai i nā Lālā Komikina na lākou e nāʻana hou. Noi ʻo Mr. 
McComber lāua ʻo Ms. de Silva e ʻae ʻia ia moʻolelo hālāwai e like me ka mea i palapala mua 
ʻia. 
 
Mālama ʻia he koho pāloka ma ke kāhea inoa a ʻāpono ʻia ka moʻolelo hālāwai e ka Luna 
Hoʻomalu Kaʻanāʻanā, Ms. de Silva, Ms. Bento, Ka Lunamakaʻāinana Onishi, Ms. Lum, Mr. 
McCober, a me Ms. Salā. Ua lōkahi lākou ma ka ʻāpono ʻana i ia manaʻo. 

NĀ KANĀWAI E ʻIMI ʻIA ANA 
Hōʻike ka Luna Hoʻomalu Kaʻanāʻanā no ka hoʻoholomua ʻia o SB 696, ka pila e komo ana i ka 
hālāwai hoʻolohe ma ka Poʻakolu,  ka lā 24 hoʻi o Malaki, 2021. Hōʻoia ʻo ia i ke kākoʻo ʻia o ua 
pila nei e ke Komikina ma o ka hōʻike manaʻo. Mahalo ʻo ia i ka akaaka o ka hana ʻoiai mālama 
ʻia ia mau hālāwai nei ma ka Zoom a Facebook Live me ke kono pū ʻana i ka poʻe lehulehu e 
hōʻike manaʻo ma ka hoʻomaka a panina o kēlā me kēia. E pono ana ke Komikina e hoʻi hou i 
kēia mau mea ke hōʻea ka makahiki 2024. 
 
Nīnau hōʻoia aʻela ʻo Ms. Ahn inā ua hoʻokomo ʻia anei nā loli a ka OIP i paipai mua ai ma kāna 
hōʻike manaʻo no ko ke Kōmike o ka ʻAha Kenekoa a laila ka Hale ʻāpono ʻana. Hōʻole akula ka 
Luna Hoʻomalu Kaʻanāʻanā ʻoiai pono ke Komikina i ia pila mua nei no ka hoʻomau i ka 
hoʻolālā ʻana.                                                                                                                                                              
 
Noi ʻo Ms. Bento i wahi hōʻoia no nā hālāwai e hui ai nā pūʻulu kōmike. Pane akula ka Luna 
Hoʻomalu Kaʻanāʻanā iā ia me ka manaʻo ua hiki nō nā pūʻulu kōmike ke hui me nā lālā o ke 
kaiāulu e like me ka mea pono, eia naʻe, ke noho kekahi o nā Lālā Komikina ma ua mau hālāwai 
nei, he pono kona hōʻike ʻana i kā lākou i kūkā ai ma nā hālāwai Komikina. 
 
NĀʻANA I KA HANA HOʻOLĀLĀ HOʻOLAULEʻA A I KĒIA 
Ua manaʻo ka Luna Hoʻomalu Kaʻanāʻanā e mālama i nā hālāwai i kēlā me kēia hapahā i mea e 
hoʻomaopopo i nā luna o nā Lālā Komikina e like me ka mea pono. ʻAʻole naʻe ia he mea pono i 
kēia manawa, no laila no ka manawa, inā pono nā Lālā Komikina i kekahi ʻano kākoʻo, e like 
hoʻi me ka pōkāmana a i ʻole paha ka ʻikepili hou aku, i mea e hōʻike i ka holomua i ko lākou 
mau luna, ua hiki nō ke hoʻomākaukau ʻia ia mau mea.  
 
Kākoʻo ʻo Mr. McComber i ka waiwai o ka hoʻomaopopo ʻana i nā luna nui i ka holomua o kā 
lākou hana ʻoiai ʻo ka hope o kā lākou hōʻike kūhelu, ʻo ia hoʻi ma Nowemapa 2020 a ʻaʻole i 
paʻa pono ka polokalamu. 
 
Wahi a Ms. Lum, ʻike ke poʻo o DBEDT i ka holomua o ka hana no FestPAC ʻoiai hoʻomaopopo 
mau ʻia ʻo ia a ma muli o kēlā, ʻaʻole pono ʻo ia i ka pōkāmana. Hōʻoia pū ka Luna Hoʻomalu 
Kaʻanāʻanā i kona hoʻomaopopo ʻana aku iā Mr. De Fries a me nā luna nui o HTA.  
 
ʻOiai he lālā hou ʻo Ms. Salā e kū ʻelele ana no Ke Kūlanakauhale a Kalana o Honolulu, mahalo 
ʻo ia i nā kakaha no FestPAC i hiki iā ia ke hōʻike a kaʻana aku me ka Meia a me kona ʻAha 
Kuhina. 
 
Nīnau aʻela ʻo Mr. Aki inā ua kūpono anei ka mālama ʻana i kahi hālāwai kūhelu me ka Meia 
Blangiardi a me kona ʻAha Kuhina e hoʻomākaukau kūpono iā ia e like me kā lākou i hana ai no 
kahi Meia Caldwell. Kākoʻo ka Luna Hoʻomalu Kaʻanāʻanā i ia manaʻo a hōʻike ʻo ia i kona 
makemake e kōkua ma ka hoʻokumu ʻana i kekahi mea hoʻokaʻaʻike no nā Lālā Komikina no ia 
kumu. 
 
WĀ HANA: HOʻOPAU I KA PAPAHANA A WEHEWEHENA HOʻOLAULEʻA 
Makemake ka Luna Hoʻomalu Kaʻanāʻanā e kō kēia i hiki iā lākou ke holomua me ka hoʻolālā 
ʻana. 

Paipai ka Luna Hoʻomalu Kaʻanāʻanā ia Mr. Gionson e kaʻana i ka papahana i hoʻopaʻa ʻia a i 
kēia a laila hoʻomaopopo ʻo ia i ka poʻe no ka hoʻoholo ʻana o nā Lālā Komikina e hoʻokomo ʻia 
ka hulu a me ka pūpū ma ka haʻimaulia a Ms. Bento i hoʻomākaukau ai. Hōʻoia ʻo Ms. Bento i 
kona heluhelu ʻana i nā minuke o ka hālāwai aku nei a me nā palapala no kahi e mālama ʻia ka 
Hoʻolauleʻa, eia naʻe, ʻaʻole ʻo ia i makemake e luʻu hohonu i loko o ka mea i kākau ʻia. He mau 
nīnau a manaʻo naʻe kona akā paipai akula ʻo ia i nā Lālā Komikina e hoʻomaka me nā loli a 
lākou e noʻonoʻo ana i hiki iā ia ke hoʻololi ma kona palapala ma ka holo ʻana o ka hālāwai. 
 
A hoʻomaka lākou mai kinohi me ka māhele Hana Noʻeu Hōʻikeʻike, ʻoiai ʻo ia kā ka Luna 
Hoʻomalu Kaʻanāʻanā makemake, nā māhele nui hoʻi a nā māhele ʻē aʻe e kaʻa ai ma lalo. A 
kūkā hoʻi nā Lālā Komikina i nā ʻano hana noʻeau hōʻikeʻike kuʻuna a me nā ʻano hou kekahi. 
ʻO ke kālele nō naʻe mai ka hoʻomaka ʻo ia hoʻi ka hana noʻeau kuʻuna, a laila ua pono e 
hoʻoholo i ke ʻano kikoʻī e nānā ʻia ai ia mau hana noʻeau a inā e waiho a kaʻawale a i ʻole paha, 
inā e ʻae i nā mea ʻelua ma nā māhele a pau.  
 
I ia manawa hoʻi i noi ai ka Luna Hoʻomalu Kaʻanāʻanā iā Mr. McComber e hoʻomau i ke 
alakaʻi ʻana i ke kūkā. 
 
Wahi a Ms. de Silva, ʻo ka māhele Hana Keaka ma lalo hoʻi o ka hana kuʻuna haʻi waha, he hana 
noʻeau hou nō ia. No laila, i kona manaʻo ʻaʻole paha he kūpono ke kaʻa ʻana o ka “Jam 
Sessions” ma lalo o ia māhele nei. Eia hou, ua kūpono paha ko ke Komikina hoʻoholo ʻana i nā 
palena o ia mea he “Jam Session” ma o ka wehewehena a i ʻole paha he wā e hana ai ka poʻe e 
like me ko lākou makemake. 
 
ʻIke leʻa ʻo Ms. Bento i ko Ms. de Silva manaʻo a hāpai ʻo ia iā Sudden Rush i wahi lāʻana o 
kekahi hui hīmeni i kaulana ma muli o ko lākou hoʻohana ʻana i ka ʻōlelo, a pēlā nō me nā ʻano 
mele Hawaiʻi, Jawaiian, a Reggae ʻē aʻe i hoʻokahua ʻia ma ka ʻōlelo. No laila, hōʻike ʻo Ms. 
Bento i kona hoihoi e hoʻohui i nā ʻano noʻeau hōʻikeʻike hou a kuʻuna ma kekahi ʻano.  
 
Makemake ʻo Ms. de Silva e kūkulu i kahua i hiki i ka poʻe ke hōʻikeʻike i kā lākou, eia naʻe 
ʻaʻole ʻo ia puni i ka manaʻo o ka waiho ʻana a hāmama no ka poʻe e hana e like me kā lākou 
makemake o lilo ia mau wā hōʻikeʻike i mau pāʻina a hihia paha, e like me ka lama. ʻOiai ua ʻike 
mua ʻia, ua hiki i kēia mau hihia ke uluāhewa. Inā hoʻokomo ʻia nō ka “Jam Session” ma ka 
papahana, ʻaʻole e hiki ana iā lākou ke huki mai ka polokalamu ma hope. ʻOi aku kona 
makemake e mālama ʻia kekahi kahua no nā mele o ke au hou ʻoiai he ʻano ia i ulu mai loko mai 
o ka ʻōlelo a nohona Hawaiʻi a me nā haʻawina a Bob Marley mā. 
 
Kākoʻo ʻo Ms. Bento i ko Ms. de Silva mau manaʻo. Inā kāpae ʻia ka manaʻo e mālama i “Jam 
Session” ua hiki nō ke noʻonoʻo i kahi ʻano e hiki ai ka poʻe ke kūkaʻi mele, maliʻa paha ma ke 
ʻano o ke kanikapila. I kona manaʻo inā hana ʻia penei, e kūpono ana nō. 
 
Kākoʻo pū ʻo Mr. McComber i ia mau manaʻo. ʻOiai e launa ana ka poʻe, e komo wale ana lākou 
i ka hōʻikeʻike a mele ʻana aku. Eia hou, e mālama ʻia ana paha kekahi mau hanana no waho ma 
nā lā like o ka Hoʻolauleʻa. A ʻo kekahi aku, ua hiki nō ke hoʻohui ʻia nā hōʻikeʻike me nā hui ʻē 
aʻe e kālele ana ma nā ʻano o ke mele kekahi. 

Ua hui ʻo Ms. Salā me kāna mau limahana a i ko lākou manaʻo, ua nele ka māhele kūʻē a 
hoʻoponopono kānāwai pono kānaka ʻoiai he mea ka noʻeau e hoʻonaʻauao hou ai ka poʻe ma 
kona mau ʻano a pau, ʻaʻole wale nō ma o ka hōʻikeʻike ʻana aku. 
 
Kākoʻo ʻo Ms. de Silva i ka mea i hoʻopuka mua ʻia a ʻaʻohe ona kānālua i ke komo ahuwale 
ʻana o ka poʻe me ia manaʻo kekahi, keu hoʻi ma kēia au hou e holo nei. Eia naʻe, ʻo ka mea e 
kālele ai i kēia manawa, ʻo ia hoʻi nā māhele i kahiāuli ʻia. E kaʻa ana nō ia mau kumuhana nei 
ʻo ke kānāwai a pono kānaka, hana keaka, a pēlā wale aku ma lalo o nā hana noʻeau a pāpaho 
hou. Kākoʻo pū ʻo Ms. Salā a no ʻo ia i ke Komikina inā e waiho ʻia ana kēia mea na nā hui 
ʻelele e hoʻoholo pehea e hoʻonohonoho ʻia. Hōʻoia ʻo Ms. de Silva i ke ʻano e kōkua ai nā 
wehewehena a Hawaiʻi e hoʻopaʻa ai i ia mau hui ʻelele e ʻike i ka mea kūpono no kā lākou 
hōʻikeʻike. 

   
Kūkā ke Komikina i ka ʻokoʻa ma waena o ka hōʻikeʻike a me ka papa hīmeni ʻoiai hīmeni nō ka 
poʻe o ka Pākīpika, eia naʻe ʻaʻole ma muli o ko lākou komo ʻana i ka papa hīmeni. No laila i 
hāpai ʻia aʻela ka nīnau no ka pono a pono ʻole paha o kahi māhele no ia mea ʻo ka papa hīmeni. 
Hāpai ʻo Ms. Bento i ke kapa haka no Aotearoa ma ke ʻano he lāʻana o ia ʻano kaila hīmeni i ʻole 
hoʻi kaʻa ma lalo o ka papa hīmeni.  
 
He mau manaʻo ko Ms. de Silva no ia kumuhana a kākoʻo ʻo ia iā Ms. Bento. ʻAʻole loaʻa ia mea 
ʻo ka papa hīmeni ma nā Hoʻolauleʻa mua ʻelima, no laila ʻaʻole paha pono e hoʻokumu ʻia kona 
māhele ponoʻī no kēia Hoʻolauleʻa. E hoʻopili ana ka papa hīmeni a me ka ʻaha haipule. ʻAʻole e 
lilo ke kālele i ka nui kanaka e hōʻea ana i ka Hoʻolauleʻa i ke ʻano o nā māhele e hoʻonohonoho 
ʻia ana akā e kōkua ke Komikina i nā ʻāina ʻē e kono i ka heluna kanaka kūpono e kū ʻelele ai. 
Mea nui kēia i loko o kēia wā o ka maʻi ahulau no ka palekana o ka poʻe a pau.  
 
I pili hoʻi i ka papa hīmeni, wahi a Ms. de Silva, ʻokoʻa kākou mai nā lāhui ʻē aʻe ʻoiai komo 
kākou i ka papa hīmeni ma ka hale pule wale nō. E loaʻa ana nō paha ka wā no lākou e hīmeni 
pēlā, eia naʻe, ʻaʻole pono e hoʻokumu ʻia kekahi māhele kaʻawale a kikoʻī. Hiki nō naʻe ke 
Komikina ke hoʻoholo i ke kaʻa ʻana o ka papa hīmeni ma lalo o ka māhele ʻo nā mele hou. 
ʻAʻole lākou e kono kikoʻī ana i nā hui papa hīmeni mai nā ʻāina ʻē i ka Hoʻolauleʻa. ʻO kekahi 
mea i hoʻopuka manaʻo ʻia ʻo ia hoʻi ka wehe ʻana i ka ʻaha haipule no ka papa hīmeni. Inā hana 
ʻia pēlā, ua hiki nō i nā hui papa hīmeni o Hawaiʻi ke komo like a ʻaʻole pono e hoʻokumu ʻia nā 
māhele ʻokoʻa e like me ka mea e hana ʻia nei nō nā hui ʻelele ʻē aʻe. 
 
ʻAʻole nānā nui ʻia e Ms. Bento inā kāpae ʻia ka papa hīmeni. Pono wale e hāpai ia manaʻo i nā 
Kāmoa, Tonga, a me nā kānaka ʻōiwi ʻē aʻe o ka Pākīpika e noho ana ma Hawaiʻi. ʻAʻole pono e 
helu ʻia lākou no ka ʻikepili huakaʻi a hale noho, eia naʻe, kūpono ko lākou komo like ʻana ma 
kekahi ʻano. 
 
ʻO kekahi ʻano a Ms. de Silva i hoʻopuka manaʻo ai ʻo ia hoʻi ke kono ʻana iā lākou e hōʻikeʻike 
ma ke kahua mele. Inā hana pēlā pono e akahele i ke kū a hoʻohanohano ʻana o nā hui ʻelele i ko 
lākou lāhui ponoʻī. Me ia manaʻo, e aho paha ka mālama ʻana i ke kahua nui no nā hui ʻelele 
wale nō i ʻole hoʻohālikelike ʻia nā ʻelele no Hawaiʻi a me nā ʻelele kūhelu o ko lākou ʻāina 
ponoʻī. 

Paipai ʻo Ms. Bento i ka manaʻo e waiho i ka papa hīmeni he kumuhana ia na nā hui kōmike e 
kūkā a hoʻoholo i nā lāliʻi a laila e hōʻike i ko lākou manaʻo i ke Komikina no ke koho paloka 
ʻana. ʻOiai loaʻa nō ka manawa e hana pēlā, makemake ka Luna Hoʻomalu Kaʻanāʻanā e paʻa ka 
papahana i kēia lā. 
 
Ma mua, ua loaʻa nō nā hoʻolauleʻa papa hīmeni ma ka Hale Pule ʻo Kawaiahaʻo, wahi a Mr. 
McComber. Kākoʻo naʻe ʻo ia i ka pono e hoʻoholo i ia mea i hiki ke hoʻoholomua i ka 
papahana.  
 
Manaʻo naʻe ʻo Ms. de Silva e huki i ka papa hīmeni mai ka haʻimaulia kūhelu a waiho ʻia na ka 
hui kōmike e hoʻoholo i ka māhele kūpono nona. Manaʻo ʻo Ms. Bento he mea kuʻuna nō ia ka 
papa hīmeni i ʻike ʻia ma nā ʻano like ʻole, ma ke au hou kekahi. A no laila makemake pū ʻo ia e 
kūkā ʻia kēia kumuhana i hiki i nā hui ke hīmeni pēlā e like me ka mea kūpono. Waiho ʻo Ms de 
Silva i ka manaʻo e kaʻa ia mea ma lalo o ka māhele ʻo hōʻikeʻike i hiki i nā hui ʻelele ke 
hōʻikeʻike nō, eia naʻe, ʻaʻole pono e hoʻokumu i kona māhele ponoʻī iho nō. Kākoʻo ʻo Ms. 
Bento i ia manaʻo a makemake pū ʻo ia e waiho ai no nā hui e hōʻikeʻike ma kekahi māhele 
papahana kaʻawale.  
 
Hōʻike ʻo Ms. de Silva i kona makemake ʻole e paipai i ke kumuhana ʻo ke kānawai pono kanaka 
a kūʻē hoʻi. Inā kupu mai ia kumuhana nei i waena o nā pūʻulu a kumuhana ʻē aʻe paha, ʻaʻole e 
hōʻole ʻia kēia kūkā ʻana. Eia naʻe, ʻaʻole kūpono ka paipai ʻana aku i ka poʻe e kūkā i ia 
kumuhana nei ma o ka hoʻokumu kūhelu ʻana i kona māhele ma ka papahana o ka Hoʻolauleʻa. 
Hōʻike manaʻo ʻo Ms. Bento i ka mālama ʻana i pānela i hiki ke kūkā kūhelu ʻia ia kumuhana ma 
ke ʻano kūpono. A paipai ʻia kekahi e mālama i nā kakaha o ia mau kumuhana nei e pono ana ko 
lākou hoʻi hou ʻana.  
 
I pili hoʻi i ka hula a me kona ʻano ʻokoʻa i waena o nā lāhui ʻōiwi ʻē aʻe, wahi a Mr. 
McComber, e ʻōlelo ana ka poʻe he mea kuʻuna a hou nō ia. Hāpai aʻela ʻo Ms. de Silva i ka 
manaʻo o ka hula kahiko, ke ʻano hou o ia mea hoʻokahi a me ka hula ʻauana kekahi. Hoʻomau 
ʻo ia e hoʻokaʻawale i ia mau wā me ka manaʻo ʻo nā mele i ʻike ʻia ma mua o nā makahiki 1900, 
ʻo ia ke ʻano kahiko hou a ʻo nā mele ma hope mai, ʻo ia hoʻi ke ʻano hou. ʻO na mele a pau mai 
ka wā ma mua mai o nā makahiki 1800, ʻo ia ke kuʻuna. Nīnau ʻo Mr. McComber inā he kūpono 
ka hoʻokomo ʻana i ia mau manaʻo ma ka wehewehena a pane akula ʻo Ms. de Silva me ka 
manaʻo he kōkua nui inā hana lākou pēlā i mea e ʻike leʻa ai ka poʻe.  
 
Mahalo ka Luna Hoʻomalu Kaʻanāʻanā iā Mr. McComber no ke alakaʻi ʻana i ka hālāwai nona. 
ʻOiai ʻaʻole makemake ka Luna Hoʻomalu e hāʻawi aku i nā hui ʻelele i nā lula he nui a ʻoʻoleʻa, 
e like hoʻi me ka Mele Manaka, pono nō naʻe e mōakāka nā wehewehena no kēlā me kēia 
māhele. ʻAʻole pono e hoʻopaʻa pono ʻia nā lā, ʻoiai e ʻike ʻokoʻa ʻia ana e nā hui ʻelele. Kākoʻo 
ʻo Ms. de Silva. E pono ana e ʻoi aku ka mōakāka o ka wehewehena no ke au hou, ʻoiai ua kaohi 
ʻia nā ʻike ʻōiwi e nā lāhui ʻē a makemake e hoʻōla ʻia ua ʻike ʻōiwi nei. Hōʻike ʻo Ms. de Silva i 
ka hoʻohana ʻia ʻo ka ʻōlelo kuʻuna a no kēia au ma nā Hoʻolauleʻa mua ʻelima. Ma Sāmoa 
ʻAmelika, ua kau nā ʻelele Hawaiʻi i ke kahua e hula i ka hula kahiko, eia naʻe, ua hōʻikeʻike ka 
hui o mua o lākou i nā mele Bob Marley. ʻOiai ʻaʻole launa nā māhele, ʻaʻole i komo ko Hawaiʻi. 

No laila, i ʻole loaʻa hou kēia ʻano ma ka Hoʻolauleʻa Noʻeau a Moʻomeheu Pākīpika ma 
Hawaiʻi, pono e hoʻolālā kūpono. 
 
Paipai ka Luna Hoʻomalu Kaʻanāʻanā i ka hoʻomau ʻana i kēia ʻano kūkā i waena o ke Komikina 
a me ke koʻikoʻi o ka hoʻokaʻaʻike ʻana aku i nā poʻo o kēlā me kēia hui ʻelele kekahi. Maikaʻi 
ka mālama pinepine ʻana i nā hālāwai kūmau a i ka Hoʻolauleʻa. Nui kona mahalo i nā manaʻo i 
hāpai ʻia a i kēia ma ka hālāwai nei.  
 
ʻAʻohe mea i hōʻike ʻia no ka māhele Pāpaho  a me nā mea e pili pū ana i ia kumuhana nei.  
 
No ka māhele Hana Noʻeau Ola, ʻo ia hoʻi ke Kālai ʻana, ke Kapa, ka Hulu, ka Pūpū (na Ms. 
Bento e unuhi), ke Kākau/Uhi a me nā ʻano Kāhiko ʻana o ke Kino, ka ʻUlana, a me ka Hoʻokele 
Waʻa ʻana, ʻaʻohe mea hou aku i hāpai ʻia. 
 
I ko ka Luna Hoʻomalu Kaʻanāʻanā manaʻo, hiki i nā hui komike ke kūkā a hoʻoholo hou aku i 
nā wehewehena i pili i ka Mea ʻAi Kuʻuna. Ua hiki nō i ke Komikina ke hoʻonohonoho mua. 
 
ʻO ka Lako o ka Mea ʻAi, he kumuhana ia a ka Luna Hoʻomalu Kaʻanāʻanā e noʻonoʻo ana e 
mālama ma ka seminā a ma lalo hoʻi o ka māhele Meaʻai Kuʻuna. 
 
Mahalo ʻO Ms. Bento i nā ʻaha hoʻohanohano a me ka hoʻokomo ʻana ma kekahi ʻano. Hāpai 
aʻela ʻo Ms. de Silva i ka manaʻo e hoʻokomo ma ke ʻano hoʻomākaukau ʻana me ka loaʻa ʻole o 
kahi ʻaha hoʻohanohano kūhelu, e laʻa hoʻi me ka lāʻau lapaʻau.  
 
ʻO ka Hoʻoponopono, Lāʻau Lapaʻau, Lomi nā kumuhana i hāpai ʻia no nā Noʻeau Hoʻōla. 
 
Makemake ʻo Mr. Aki e hoʻokumu i māhele kaʻawale no ka Lua ʻoiai he noʻeau kuʻuna 
hanohano nō ia. 
 
ʻAʻohe manaʻo hou aku i hāpai ʻia no ka māhele ʻOhana, ʻŌpio, Makua, Kupuna, a Māhū.  
 
No ka wehena, nīnau akula ʻo Ms. de Silva inā e mālama ʻia ana kekahi ʻaha hoʻohanohano 
waʻa. Hoʻomaopopo ʻo Ms. Bento iā ia no ka huakaʻi o Hōkūleʻa me Hikianalia a i ka makahiki 
2025. ʻO ka piha makahiki 50 ia o ko Hōkūleʻa haʻalele ʻana aku mai Maui kekahi a hāpai aʻela 
ʻo ia i ka manaʻo e ʻimi ʻia kekahi ʻano i hiki i ka ʻohana waʻa ke komo i ka ʻaha hoʻohanohano 
no ka hōʻea ʻana mai o ka waʻa. 
 
ʻO ka maʻamau, hoʻohana ʻia nā waʻa kaukahi ma nā ʻaha hoʻohanohano ma kahi o nā waʻa 
kaulua, wahi a Ms. de Silva. ʻO ka waʻa kaulua kai halihali mai i nā poʻo o kēlā me kēia hui 
ʻelele a mokuʻāina hoʻi. He mea kūikawā nō ia. Hiki nō ke kono i nā hui hoe waʻa he 20 a i ka 
200 a ʻoi paha, a i ʻole paha, nā waʻa kaulua liʻiliʻi. Pono naʻe e noʻonoʻo i ke kumukūʻai no ia 
ʻano. Kūpono ia manaʻo o ka ʻaha hoʻohanohano waʻa i ko ka Luna hoʻomalu Kaʻanāʻanā 
manaʻo. 
  
Panina - ʻAʻohe manaʻo hou aku. 

Hōʻikeʻike ʻAʻahu (wahi a Ms. de Silva ua kaʻa ia mea ma lalo o nā Hana Noʻeau Kūmaka ma nā 
Hoʻolauleʻa o mua.) 

 
Makemake ka Luna Hoʻomalu Kaʻanāʻanā e kaukaʻi ʻia nā Lālā Komikina a me nā kānaka hana 
noʻeau a e aho ko nā lālā ʻāpono ʻana i ka haʻimaulia i hiki ke holomua ma ka hoʻoholo ʻana i nā 
hui kōmike. Noi ʻo Mr. McComber i ka ʻāpono ʻana o nā mea o luna aʻe. Kākoʻo akula ʻo Ms. 
Bento. 
 
Noi ʻia ka ʻāpono ʻia o ia mau mea i hoʻopaʻa ʻia ma ka Haʻimaulia a me ke koho pāloka ʻana. 
Kākoʻo ʻia e ka Luna hoʻomalu Kaʻanāʻanā, Ms. de Silva , Ms. Bento, ka Lunamakaʻāinana 
Onishi, Ms. Lum, a me Mr. McComber. Hoʻokahi wale nō mea kānālua, ʻo Ms. Salā hoʻi ʻoiai 
ʻaʻole ʻo ia ma ka papakaumaka a ʻaʻole ʻo ia i koho pāloka. ʻĀpono ʻia e ka hapanui o nā Lālā 
Komikina. 

 
Hoʻomaopopo ka Luna Hoʻomalu Kaʻanāʻanā i nā Lālā Komikina no ka hoʻomau ʻana o kēia 
kūkā ʻana a hōʻike ʻo ia iā lākou i kona makemake e hoʻokumu ʻana i nā hui kōmike. Ke paʻa ia 
mau hui nei, e hiki ana i nā Lālā Komikina ke hoʻomau i ke hōʻike manaʻo a hoʻopaʻa hou aku i 
nā lāliʻi o ka papahana. 
 
WĀ HANA: HOʻOPAU I KA PALAPALA KAHUA HOʻOLAULEA 
Ua kaʻakaʻahi ʻia ke Anakuhi no Kahi e Mālama ʻia ka Papahana i nā Lālā Komikina. Hōʻike ka 
Luna Hoʻomalu Kaʻanāʻanā no kona hoʻoponopono ʻana i kekahi mau wahi o ia anakuhi nei ma 
mua o ia hālāwai. I wahi lāʻana, ua hoʻohana ʻo ia i ka ʻōlelo “ADA Complaint,” he ʻōlelo 
maʻamau ia i hoʻohana ʻia a i kūpono inā ʻimi nā Lālā Komikina i ke kālā kākoʻo mai ka 
Pekelala.  
 
Noi ka Luna Hoʻomalu Kaʻanāʻanā i nā limahana e kaʻakaʻahi aku i ke anakuhi i nā Lālā 
Komikina. Hōʻike ʻo ia iā lākou no ka pono o kēlā me kēia wahi e hoʻopihapiha pono i ia 
palapala nei i mea e kōkua i ke Komikina me ka hoʻoholo kūpono ʻana. Hōʻoia ka Luna 
Hoʻomalu Kaʻanāʻanā inā he mau manaʻo hoʻoholomua hou aku ko. 
 
WĀ HANA: HOʻOPAU I KA PAPA KULEANA A NĀ KOMIKINA 
Hōʻoia ka Luna Hoʻomalu Kaʻanāʻanā inā pono kekahi i nā manaʻo hoʻoholomua hou aku. Noi 
ʻo Ms. de Silva i kope o ka Haʻimulia a inā ua hiki ke kaʻakaʻahi ʻia i nā Lālā Komikina ʻē aʻe 
kekahi. 
 
KŪKĀKŪKĀ I KE KAʻAKĀLAI HOʻOULU KĀLĀ NO KA HOʻOLAULEʻA 
I pili hoʻi i ka hoʻoulu kālā no ka Hoʻolauleʻa, makemake ka Luna Hoʻomalu Kaʻanāʻanā i ke 
Komikina e hoʻomākaukau i kekahi mau manaʻo no ka ʻōnaehana kūpono e hoʻopaʻa ai ʻoiai ua 
paʻakikī ka hoʻopaʻa kūhelu ʻana ma mua. Eia naʻe, ʻoiai ua loaʻa nō ka manawa e hoʻi hou i 
kēia hoʻolālā a hoʻoholo ʻana, paipai ʻo ia i ke kū ʻana mai o ka ʻōnaehana noi kūhelu no nā mea 
kākoʻo. ʻO ka manaʻo nui, ʻo ia hoʻi e noi kekahi i ke kākoʻo kālā no ke Komikina, e like hoʻi me 
ke kākau noi kālā. 
 
Noi ka Luna Hoʻomalu Kaʻanāʻanā i nā Lālā Komikina e hāpai i nā manaʻo kōkua. Kākoʻo ʻo 
Mr. McComber i ia manaʻo o ke noi kālā kūhelu a inā he kōkua ka uku ʻana aku i ka mea nona ia 

kuleana o ke noi kālā ʻana, he maikaʻi ia manaʻo kekahi. Paipai pū ʻo ia i ka manaʻo e hoʻohui ʻia 
nā Keʻena ʻOihana Kālepa o kēlā me kēia kalana i loko o kēia kūkā ʻana i mea hoʻi e 
hoʻomākaukau kūpono ʻia nā ʻoihana kaiāulu no ka Hoʻolauleʻa a i mea e lilo ia Hoʻolauleʻa nei 
he mea maikaʻi no nā malihini a me nā kānaka e hele ana i ka Hoʻolauleʻa. Hoʻomaopopo ka 
Luna Hoʻomalu Kaʻanāʻanā i ka poʻe no ka loaʻa ʻole o lākou i ke kālā a i kēia, no laila he mea 
kēia e kōkua i ka hoʻoulu ʻana aku i ke kālā kūpono e mālama i ka Hoʻolauleʻa, a he kōkua hoʻi 
inā uku ʻia ka mea nona ia kuleana e kākoʻo i ka ʻimi ʻana i ke kālā. 
 
Hāpai ka Lunamakaʻāinana Onishi i kona hopohopo - pono e hōʻike ʻia nā hui e hāʻawi ana i ke 
kālā no ka uku ʻia o kekahi pākēneka o ua kālā nei i ka mea nona e kākau noi kālā no ka 
Hoʻolauleʻa. ʻAʻole e puni ana kekahi o nā kānaka hāʻawi kālā i kēia mea. Ua hiki nō naʻe ke 
hoʻopaʻa i kekahi pūʻulu kālā ma ka ʻaoʻao no kēia mea.  
 
Hōʻike ka Luna Hoʻomalu Kaʻanāʻanā i ke koʻikoʻi o kēia kumuhana. Ua kau palena ʻia ka 
holomua o ke Komikina ma muli o ka loaʻa ʻole o ke kālā no ka Hoʻolauleʻa a no laila hoihoi ʻo 
ia e ʻike i nā ʻano like ʻole a pau e loaʻa ai ke kālā i ia Hoʻolauleʻa nei. 
 
Hōʻike ʻo Mr. McComber i kona hiki ke kōkua me ke kākau ʻana. Paipai akula ka 
Lunamakaʻāinana Onishi i ke Komikina e noʻonoʻo i ka hana like ʻana me ka Hawaiʻi 
Community Foudnation ʻoiai he kumuwaiwai waiwai nō ia a ua hiki nō paha ke hāʻawi 
manawaleʻa i ia hui kekahi no ke kākoʻo i kona ala nuʻukia.  
 
Makemake ka Luna Hoʻomalu Kaʻanāʻanā e hoʻomākaukau ʻia kekahi waihona a ʻōnaehana no 
ka makaʻala ʻana i ke noi kālā ʻana a me nā kuleana. Hōʻike ka Lunamakaʻāinana Onishi i ke 
koʻikoʻi o ka hōʻike leʻa ʻana aku i ka mea nāna ia kuleana o ke noi kālā i ʻike ʻo ia/lākou i nā 
kuleana a me ke ʻano e uku ʻia. 
 
Hāpai aʻela ka Luna Hoʻomalu Kaʻanāʻanā i ka hiki ke nānā ʻia ke noi kūhelu RFI ma kahi o ka 
RFP i mea e loiloi ʻia ka hana e ke Komikina. He ʻōnaehana maikaʻi ia no ko ke Komikinae aʻo 
ʻana e pili ana i ke noi a hoʻoulu kālā ʻana. Ma hope o ka RFI e hoʻokō ʻia ka RFQ a laila koho 
ʻia ka ʻoihana nona ka noi. ʻAʻole kūpono ka RFP ʻoiai ʻaʻohe kālā e makana aku ai i kēia 
manawa.  
 
E walaʻau hou ka Luna Hoʻomalu Kaʻanāʻanā me ko DBEDT i mea e hoʻoholo i ke ʻano e 
hoʻomākaukau kūpono ai ka RFI. I loa nō a kūkā ʻia ia kumuhana me DBEDT a laila e hōʻike 
hou ʻo ia i ke Komikina i ka mea i hoʻoholo ʻia. 
 
KŪKĀKŪKĀ NO KE KĀKOʻO AUPUNI I KA HOʻOLĀLĀ A HOʻOKŌ I KA 
HOʻOLAULEʻA 
Hōʻike ka Luna Hoʻomalu Kaʻanāʻanā i ke Komikina no ke ʻano e kākoʻo ai ke aupuni i ka 
Hoʻolauleʻa ma nā ʻāina ʻē aʻe. I pili hoʻi i ke kākoʻo mai ke aupuni kūloko o Hawaiʻi, ʻo ke 
Komikina wale nō ka mea e hāpai ana i kēia kuleana o ka hoʻolālā a hoʻokō i ka Hoʻolauleʻa. No 
laila nīnau ʻo ia inā he kūpono paha ke noi ʻana i kōkua mai nā keʻena ʻē aʻe e laʻa hoʻi me OHA 
a me ETS. Inā nō, hiki i ke keʻena ETS ke kōkua me nā mea pili i ka ʻenehana ʻohi a hoʻolaha 
ʻikepili. ʻO kēia ka wā e hoʻohui ai i ka poʻe me ka ʻike moʻomeheu a me ka ʻike aupuni. 

Hāpai ʻo Mr. McComber i ka manaʻo e hōʻākea i ke noi kākoʻo i ke Kulanui ʻo Hawaiʻi hoʻi. Inā 
hana pēlā, ua hiki nō i ko ke Kulanui kākoʻo me ka hana manawaleʻa, a pēlā wale aku. Loaʻa nō 
nā kulanui ʻē aʻe kekahi, e like hoʻi me HPU, me nā kekelē e kālele ana ma ka hoʻolālā hanana. 
ʻO kekahi keʻena i hiki ke kōkua kekahi, ʻo ia hoʻi ko ka Meia.  
 
Wehewehe ka Lunamakaʻāinana Onishi i ka ʻokoʻa ma waena o ke ʻano e kākoʻo ai ke aupuni, ʻo 
ke aupuni o Hawaiʻi hoʻi a laila ua hiki hohonu hou aku me nā lālā o ke aupuni kekahi, e like 
hoʻi me ka ʻahaʻōlelo. I kona manaʻo, ua kūpono ko ʻAmelika I Hui Pū ʻIa kākoʻo ʻana i kā 
lākou hana a no laila ua hōʻike ʻo ia i kona makemake e kākoʻo me ke kōkua o ke Kenekoa 
Keohokālole ma ke noi ʻana i ka ʻahaʻōlelo i puʻu kālā kūmau e kākoʻo ana i nā noʻeau. 
 
Mahalo ka Luna Hoʻomalu Kaʻanāʻanā i ka Lunamakaʻāinana Onishi no kona kōkua noi ʻo ia iā 
lāua ʻo ke Kenekoa Keohokālole e alakaʻi i kēia noi i ka ʻAhaʻōlelo. Hoʻomau ka Luna 
Hoʻomalu Kaʻanāʻanā me ka manaʻo e hoʻopaʻa ʻia kahi papa helu e ke Komikina i ʻike ka 
ʻAhaʻōlelo i nā kōina e ʻimi ʻia ana.  
 
Hōʻike pū ʻo Ms. Salā no ke ʻano e kākoʻo ai ia papa helu nei i kā lākou hōʻikeʻike i ka Meia ma 
ko lākou noi kōkua a kākoʻo ʻana. No laila, noi akula ka Luna Hoʻomalu Kaʻanāʻanā i nā Lālā 
Komikina e hoʻoholo i ahi e pono ai ke kākoʻo. 
 
Nīnau aʻela ʻo Ms. Bento inā loaʻa nā noi kālā i hiki ke ʻimi ʻia i kēia manawa i kū i ka pono o ka 
Hoʻolauleʻa ma kona ʻano moʻomeheu, noʻeau a hoʻonaʻauao.  
 
Noi ka Luna Hoʻomalu Kaʻanāʻanā inā he kūpono ko ke Komikina noi ʻana iā Kaʻānaniʻau i 
hōʻikeʻike no kā ka ANA a me nā lako e kū nei. Inā kupu mai kekahi ʻano ʻē aʻe e ʻimi aku, e 
hoʻomaopopo wale mai i hiki ke nānā ʻia. 
 
ʻŌLELO HŌʻIKE A KA LEHULEHU 
Wehe ka Luna Hoʻomalu Kaʻanāʻanā i ke kūkā i ka lehulehu e hāpai manaʻo. ʻOiai ʻaʻohe 
manaʻo i hāpai ʻia, ua hoʻoholomua ʻo ia i ka papahana. 
 
KA HOʻOPAʻA HĀLĀWAI – PŌʻAKAHI, 5 ʻAPELILA 2021 
Hoʻopaʻa ka Luna Hoʻomalu Kaʻanāʻanā i kahi hālāwai no ka lā 5 o ʻApelila, makahiki 2021ma 
ka hola 2:30ʻaui. 
 
HOʻOKUʻU  
Hoʻokuʻu ka Luna Hoʻomalu Kaʻanāʻanā i ka hālāwai ma ka hola 4:25ʻaui 
 
 
Me ka ʻoiaʻiʻo, 
 
 
        
        04/05/2021     
Kalani Ka‘anā‘anā      Date 
Chair 


